
“A ng aton responsibilidad amo ang magbangon 
gikan sa pagka- ordinaryo pakadto sa ikasarang, 
gikan sa kapaslawan pakadto sa kadalag- an,” 

gintudlo ni Pangulong Monson. “Ang aton responsibilidad 
amo ang mangin pinakamanami naton nga kaugalingon. 
“Isa sa pinakadako nga dulot sang Dios sa aton amo ang 
kalipay nga mahimo kita magsugod liwat, kay wala sing 
kalutusan nga kinahanglan mangin permanente.” 1

Masami naton ginaangot ang pag- abot sang bag- ong 
tuig sa mga pamat- od kag mga lalab- uton. Nagapamat- od 
kita nga magmangin mas maayo, magbag- o, magtinguha 
liwat. Ayhan ang pinakaimportante nga paagi nga sarang 
naton tinguhaan liwat amo ang pagbaton sang ginatawag 
ni Pangulong Monson nga “ang dulot sang paghinulsol.” 2

Sa masunod nga mga piniling dinalan gikan sa iya 
mga panudlo sumugod sang sia nangin Pangulo sang 
Simbahan, si Pangulong Monson nagalaygay sa aton nga 
“gamiton ang nagapasag- uli nga dugo ni Cristo agud nga 
makabaton kita sang kapatawaran sang aton mga sala, kag 
ang aton mga tagipusuon mahimo nga mangin matinlo.” 3

Ang Milagro sang Kapatawaran
“Tanan kita nakahimo sang sayop nga mga pagpili. Kon 

wala pa naton matadlong inang mga pagpili, ginapasalig 
ko kamo nga may paagi agud himuon ini. Ang proseso 
ginatawag nga paghinulsol. Ginapangabay ko kamo nga 
tadlungon ang inyo mga sayop. Ang aton Manluluwas 

napatay agud mahatag sa inyo kag sa akon inang bulahan 
nga dulot. Bisan pa nga ang dalan indi mahapos, ang pro-
misa matuodtuod: ‘Bisan ang inyo mga sala subong sang 
escarlata, mangin maputi sila subong sang nieve’ [Isaias 
1:18]. ‘Kag ako, nga Ginuo, wala na nagadumdom sang ila 
mga sala’ [D&C 58:42]. Indi pag- ibutang sa alang- alang ang 
inyo kabuhi nga wala’y katapusan. Kon kamo nakasala, 
mas madali ninyo nga masugdan ang tikang pabalik, mas 
madali man ninyo makita ang paghidaet kag kalipay nga 
nagaabot upod ang milagro sang pagpatawad.” 4

Magbalik sa Banas
“Bisan pa nga importante nga magpili kita sing maayo, 

may mga tinion nga makahimo kita sang indi husto nga 
mga pagpili. Ang dulot sang paghinulsol, nga ginpatigayon 
sang Manluluwas, nagabulig sa aton sa pagtadlong sang 
aton direksyon sa kabuhi, agud nga mahimo kita makaba-
lik sa banas nga magadala sa aton sa sinang selestiyal nga 
himaya nga aton ginahandum.” 5

Ang Banas Pabalik
“Kon may isa sa inyo nga nadapa sa sining pagpang-

lakaton, ginapasalig ko kamo nga may yara sang alagyan 
pabalik. Ang proseso ginatawag nga paghinulsol. Bisan 
nga ang banas mabudlay, ang inyo kaluwasan sa wala’y 
katubtuban nasandig diri. Ano pa ang mas takos sa inyo 
mga pagtinguha? Ginapangabay ko kamo nga magpat- od 

karon mismo nga himuon ang kinahanglanon nga mga 
tikang agud maghinulsol sing lubos. Sa mas madali ninyo 
nga paghimo sini, mas madali man ninyo maaguman ang 
paghidaet kag kalinong kag pagpasalig nga ginhambal ni 
Isaias [tan- awa sa Isaias 1:18].” 6

Ang mga Tawo Sarang Magbag- o
“Kinahanglan naton pamensaron nga ang tawo sarang 

magbag- o. Sarang nila bayaan ang ila indi maayo nga mga 
pagginawi. Sarang sila maghinulsol sang ila mga kalapa-
san. Sarang sila magkapot sang priesthood sing takos. Kag 
sarang sila mag- alagad sa Ginuo sing maukod.” 7

Mangin Matinlo sa Liwat
“Kon may bisan ano man nga indi husto sa inyo kabuhi, 

may ara sang nakabukas sa inyo nga alagyan pagwa. 
Untati ang ano man nga di- matarong. Makighambal sa 
inyo obispo. Kon ano man ang problema, mahimo ini 
masolbar paagi sa husto nga paghinulsol. Sarang kamo 
nga mangin matinlo sa liwat.” 8

Ang Importante nga Papel sang Manluluwas
“Importante gid sa plano [sang kaluwasan] amo ang aton 

Manluluwas, nga si Jesucristo. Kon wala ang Iya nagapasag- 
uli nga sakripisyo, ang tanan madula. Indi bastante, ugaling, 
ang magpati lang sa Iya kag Iya misyon. Kinahanglan naton 
mag- obra kag magtuon, magpangita kag magpangamuyo, 
maghinulsol kag mangin mas maayo. Kinahanglan naton 
mahibal- an ang mga layi sang Dios kag ipangabuhi ang mga 
ini. Kinahanglan naton nga mabaton ang Iya nagaluwas nga 
mga ordinansa. Sa paghimo lang gid sini nga maangkon 
naton ang matuodtuod, wala’y katapusan nga kalipayan.” 9

MGA TANDA
1. The Will Within,” Ensign, Mayo 1987, 68.
2. “Choices,” Liahona, Mayo 2016, 86
3. Mosias 4:2
4. “The Three Rs of Choice,” Liahona, Nob. 2010, 69
5. “Choices,” 86
6. “Keep the Commandments,” Liahona, Nob. 2015, 85.
7. “See Others as They May Become,” Liahona, Nob. 2012, 68.
8. “Priesthood Power,” Liahona, Mayo 2011, 67
9. “The Perfect Path to Happiness,” Liahona, Nob. 2016, 80– 81.

PAGTUDLO GIKAN SA SINING MENSAHE

Tanan kita indi perpekto—paagi gid lang sa dulot 
sang paghinulsol nga nangin posible tungod sang 
pag- antos ni Jesucristo nga kita sarang nga matinluan 
gikan sa sala kag himuon nga mas maayo ang aton 

mga kabuhi. Binagbinaga ang pagpakighambal sa ila 
nga inyo ginatudloan kon paano naton “tadlungon 
ang direksyon sang aton kabuhi” paagi sa paghinul-
sol. Paano nila nabatyagan nga mas malapit sa Amay 
nga Langitnon kag kay Jesuscristo paagi sa positibo 
nga mga pagbag- o nga ila nahimo sa ila mga kabuhi? 
Mahimo ninyo agdahon sila nga inyo ginatudloan nga 
magsulat sang espirituhanon nga mga pagpamat- od 
para sa bag- ong tuig kag mangin may salabton sa isa 
ka abyan, tiayon, ukon iban pa nga miyembro sang 
pamilya para sa ila pag- uswag.

LAMHARON
Magpamat- od sa Paghinulsol

Si Pangulong Monson nagpaathag nga “ang aton 
responsibilidad amo ang magbangon gikan sa 

pagka- ordinaryo pakadto sa ikasarang, gikan sa kapas-
lawan pakadto sa kadalag- an. Ang aton obligasyon 
amo ang mangin pinakamanami naton nga kaugali-
ngon.” Madamo sang mga tawo nga ginadedikar ang 
bulan sang Enero sa paghimo sang mga lalab- uton kag 
mga pagpamat- od nga mangin mas maayo: sa pagyu-
hum sing mas masami, pagkaon sing mas makapaayo 
sa lawas, ukon pagtuon sang isa ka bag- o nga kabatid. 
Samtang ining mga lalab-uton sarang makabulig sa 
inyo para mangin mas maayo, ang pinakamaayo nga 
paagi sa pagbag- o amo ang paghinulsol.

Bisan nga ang paghinulsol mabudlay, isa ini ka dulot! 
Samtang nagasandig kita kay Jesucristo paagi sa pag-
hinulsol sang aton mga sala, mahimo kita nga mag-
tubo kag mag- uswag. Si Pangulong Monson nagsiling, 
“Importante gid sa plano [sang kaluwasan] amo ang 
aton Manluluwas, nga si Jesucristo. Kon wala ang Iya 
nagapasag- uli nga sakripisyo, ang tanan madula.” Paagi 
sa paghinulsol, sarang kamo matinloan sang inyo mga 
sala kag mag- uswag agud mangin mas kaangay Niya.

Magpamensar sang isa ka butang nga ayhan naga-
pugong sa inyo nga mangin kaangay sa Manluluwas. Ini 
ayhan ang inyo panghambal? Paano ninyo ginakabig 
ang inyo mga kaabyanan kag pamilya? Pagkatapos 
nga inyo mapamensar kon ano ang inyo mahimo nga 
maayuhon pa gid, magpangamuyo sa Amay nga Langit-
non kag ipabutyag ang inyo handum sa pagbag- o. 
Panumduma nga paagi sa gahum sang Iya Pagpasag- uli 

[Atonement], si Jesucristo sarang magbulig sa inyo nga 
malampuwasan ang inyo kahuyang. Sa gintudlo ni 
Pangulong Monson, “Ang dulot sang paghinulsol, nga 
gintigana sang aton Manluluwas, magatugot sa aton 
nga tadlungon ang direksyon sang aton kabuhi.”

Samtang ang mga lalab- uton para sa bag- ong tuig 
sarang makabulig sa aton agud magtubo, ang pinaka-
maayo nga paagi agud magbag- o amo ang paagi sa 
paghinulsol.

Tan- awa man sa “Eight Myths about Repentance” 
sa lds .org/ go/ 1186.

MGA KABATAAN
Ang Paghinulsol Isa ka Dulot

Ang dulot sang paghinulsol indi isa ka regalo nga 
inyo makita ukon makaptan. Sa baylo, isa ini ka 

dulot nga inyo mabatyagan. Ini nagakahulugan nga kon 

maghimo kita sing sayop nga pagpili, sarang kita maghi-
nulsol kag makabatyag liwat sang kalinong kag kalipay.

Ang Amay nga Langitnon kag si Jesucristo magabu-
lig pirme sa aton nga maghinulsol. Magdrowing sang 
isa ka larawan nga magapakita sang tagsa ka tikang sa 
paghinulsol.

Magbatyag sang kasubo.
Mangamuyo kita sa Amay nga Langitnon, sugiran Sia 

kon ano ang natabo, kag mangayo sang Iya bulig nga 
makahimo sing mas maayo nga pagpili sa dason.

Mangayo kita sing pasensya kag magtinguha nga 
maghimo sing mas maayo.

Mabatyagan naton ang kalinong kag mahibal- an 
nga napatawad na kita.

Ang mag- “alagad” amo ang mag-
hatag sang serbisyo, pag- atipan, 

ukon bulig nga nagapadugang sa 
kasulhay ukon kalipay sa isa ka tawo. 
Ang visiting teaching nahanungod sa 
pagdiskubre sang mga pamaagi sa 
pag- alagad sa ila nga aton ginabisita. 
Si Jesucristo nag- alagad sa tanan—
sa bisan ano nga tion kag sa bisan 
diin. Ginpakaon Niya ang 5,000 ka 
tawo, ginpaumpawan sanday Maria 
kag Marta sa pagkamatay sang ila 
utod nga lalaki, kag nagtudlo sang 
Iya ebanghelyo sa babayi sa bubon. 
Ginhimo Niya yadto bangud sang Iya 
sinsero nga pagpalangga.

Sa pagsunod sa Iya ehemplo, 
bilang mga visiting teacher sarang 
naton makilala kag palanggaon 
ang kada sister nga aton ginabisita-
han, nga ginapanumdum nga ang 
pagpalangga amo ang pundasyon 
sang tanan naton nga ginahimo. Kon 
mangamuyo kita para sa inspiras-
yon agud mahibal- an kon paano sia 
alagaran kag buligan nga magbakod 
ang iya pagtuo, “ang mga anghel 
indi mapunggan nga mangin [aton} 
kaupod.” 1

Magpakig- angot sa Iya sa Tanan nga Tion, 
Bisan sa Diin, Sa Ano man nga Paagi

Sugod sang pag- organisar sang 
Relief Society sang 1842 tubtob sa 
karon, ang pagpangalagad sang 
mga kababayin- an nagapakamaayo 
sa mga kabuhi. Halimbawa, Si Joan 
Johnson, isa ka 82- anyos nga balo, 
kag ang iya kapares sa visiting tea-
ching nagatudlo sang ila kaingod 
nga 89- anyos kag may pulmonya. 
Nakita nila nga ang ila kaingod 
wala lamang nagakinahanglan sa 
ila isa ka bes sa kada bulan, gani 
nagsugod sila sa pag- usisa sa iya 
kada semana sa personal ukon sa 
pagtawag sa telepono.

Para sa iban nga mga visiting 
teacher, ang pagpadala sing men-
sahe paagi sa text ukon email nga 
nagahatag sang pagpaisog ayhan 
amo ang pinakamaayo nga himuon 
para sa isa ka sister sa sina nga 
bulan. Ang paghimo sang personal 
nga koneksyon kag pagpamati nga 
may pagpalangga amo ang kahu-
lugan sang visiting teaching. Ang 
moderno nga teknolohiya kag ang 
napamatud- an na nga pagbisita 
sa personal nagabulig sa aton nga 
himuon ini sa bisan ano nga oras, 

sa bisan diin, kag sa madamo nga 
mga paagi.2 Amo ina ang pagpanga-
lagad subong sa ginhimo ni Jesus.
MGA TANDA
1. Teachings of Presidents of the Church: 

Joseph Smith (2007), 454.
2. Tan- awa sa Handbook 2: Administering 

the Church (2010), 9.5.1.

Binagbinaga Ini
Paano kita mag- untat sa pag-

kabalaka parte sa “kon ano ang 
importante” sa visiting teaching kag 
sa baylo magtutok sa kon ano ang 
ginakinahanglan sang kada sister sa 
iya mga visiting teacher?

Ang visiting teaching nahanungod sa pag- alagad. Si Jesus nag- alagad sa tanan nga 
tion kag sa bisan diin. Sarang man naton ini himuon.

Pag- alagad
Imbes sang isa ka pat- od nga 
mensahe, tagsa ka bulan ang ini 
nga pahina magapagwa sang 
nagakalain- lain nga prinsipyo 
agud mabuligan kita sa pag- 
alagad sing mas epektibo sa isa 
kag isa. Sa inyo pagpangamuyo 
kag pagpangita sang inspi-
rasyon, mahibal- an ninyo ang 
espirituhanon nga mensahe kag 
pag- alagad nga ginakinahang-
lan sang isa ka utod.

Pagtuo, Pamilya, Bulig


